
Sabelah blakang.

Hee Pat djadi sanget terkedjoet, dan baroe sadja ia maoe balikin badannja boeat meliat siapa, mendadak ia rasaken bawah kateknja kena ditiam, dan sasa'at itoe djoega ia rasaken sakoedjoer badannja djadi kasemoetan, boekan sadja ia tida bisa balikin badannja malah tangannja jang ia maoe goenaken boeat mengambil sendjata resia, poen tida bisa. la tinggal berdiri seperti satoe patoeng derigen tida bisa berkoetik. Dalem hatinja djadi begitoe kaget dan takoet, kerna ia taoe bahoea itoe orang jang tiam padanja, tentoeiah ada saorang jang ilmoe kapandean silatnja sanget tinggi, sebab boekan sadja gerakannja ada begitoe sebat seperti angin, malah sama sekali tida kadengeran soeara tindakan kakinja. Apa brangkali ini orang ada Boe Beng Hiap Kek jang lagi ditjari?

Berpikir sampe disini, ia lantes mendapet ingetan boeat bertreak sakeras-kerasnja, kerna ia taoe itoe waktoe ia berada di bagian atasnja roemah jang ditinggalin oleh tikoan dan familienja; tapi pada sabelonnja ia bisa berboeat begitoe, roepanja itoe tetamoe malem lebih siang soeda mendoega, sebab Hee Pat rasaken iapoenja oerat leher kombali kena ditiam, hingga iapoehja oerat-oerat lida djadi loempoe dan tida bisa digoenaken, malah iapoenja moeloet poen djadi tinggal menganga teroes dan kapalanja teklok.

„Wah tjilaka betoel !" kata Hee Pat di dalem hati, „ini satoe kali nistjaja akoe binasa di tangannja ini tetamoe malem; tapi biar poen akoe mati djoega, kaloe sadja akoe lebih doeloe soeda bisa meliat iapoenja roman, akoe poenja hati tida djadi penasaran." Tapi ternjata itoe hal jang diinginken oleh itoe pendjahat, dengen lantes bisa kesampean, sebab itoe tetamoe malem dateng ka sabelah depannja, hingga










[image: ]

[image: ]

Diperoleh dari "https://id.wikisource.org/w/index.php?title=Halaman:Boe_Beng_Hiap_Kek.pdf/55&oldid=88305"


					Kategori: 	Tervalidasi




				

			
			
		

		
			

		 Halaman ini terakhir diubah pada 5 Desember 2021, pukul 00.31.
	Teks tersedia di bawah Lisensi Atribusi-BerbagiSerupa Creative Commons;
ketentuan tambahan mungkin berlaku.
Lihat Ketentuan Penggunaan untuk rincian lebih lanjut.



		Kebijakan privasi
	Tentang Wikisumber
	Penyangkalan
	Kode Etik
	Pengembang
	Statistik
	Pernyataan kuki
	Tampilan seluler



		[image: Wikimedia Foundation]
	[image: Powered by MediaWiki]





		

	
 

 

		
		

Gulingkan lebar konten terbatas







